
করিতে যে সাহসী হন নাই, তাহাতে তিনি নিজের বুদ্ধিমত্তারই পরিচয় দিয়াছেন। তিনি নিজে বাঙ্গালী—বাঙ্গালার ইতিহাসের একাংশ আলোচনা করিবার জন্য বদ্ধপরিকর হইয়া, আপাততঃ বেগমদের কীর্ত্তি, তাঁহাদের চরিত্র, কার্য্যকলাপ প্রভৃতি বিবিধ বিষয়ক ব্যাপার অবলম্বন করিয়া, ‘বাঙ্গ্লার বেগম’ লইয়া আমাদের সকলের নিকট উপস্থিত হইয়াছেন। শ্রীমান্ ব্রজেন্দ্রনাথ বহু পরিশ্রম করিয়া Imperial Library, Bengal Asiatic Society প্রভৃতি পুস্তকাগারের কেতাবগুলিকে যথেষ্ট উদ্ব্যস্ত করিয়া, তাহাদের নিকট হইতে মাল-মশলা আদায় করিয়া, বেগমদের পুরা মর্য্যাদা বজায় রাখিয়া, তাহাদের কীর্ত্তিকৌমুদী আমাদের নিকট উদ্ভাসিত করিয়াছেন।

 গ্রন্থকার আমাকে দিয়া ভূমিকা না লেখাইয়া ছাড়িবেন না; কিন্তু আমি শপথ করিয়া বলিতে পারি যে, বেগমদের ঘরের কথা আমি কিছুই জানি না। ভূমিকা লিখিতে হইলে, যে সম্বন্ধে লিখিতে হইবে, তাহার কিছু আভাষ তাহাতে দেওয়া চাই, কিন্তু বিশেষ অপ্রকাশ্য কারণে আমি গরীয়সীদিগের ঘরের কথা অনুসন্ধান করিতেও প্রস্তুত নহি। এদিকে ব্রজেন্দ্র ভায়ার জেদ ও বজায় রাখা চাই, কাজেই অনন্যোপায় হইয়া, অপরের মুখ হইতেই বেগমদের কাহিনী আকার-ইঙ্গিতে যতদূর সাধ্য জানাইতে চেষ্টা করিব।

 ‘বাঙ্গলার বেগমে’ ব্রজেন্দ্রনাথ ছয়টী বেগমের চিত্র অঙ্কিত করিয়াছেন। # লুৎফুন্নিসা # আমিনা # আলিবর্দ্দী বেগম # মণিবেগম # ঘসিটী # জিন্নতুন্নিসা

				 এই পাতা শেষ সম্পাদিত হয়েছে ১৫:৩৯টার সময়, ৮ জানুয়ারি ২০২২ তারিখে।

